
अतारांकित प्रश्‍न संख्‍या 1569 
जिसका उत्‍तर 24 दिसम्‍बर, 2018 को दिया जाना है ।
*****
आंध्र प्रदेश में नेरादी बैराज का निर्माण
1569. श्री नरेन्द्र कुमार स्वैन: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
आंध्र प्रदेश में नेरादी बैराज के निर्माण में आने वाली किन-किन समस्याओं का समाधन होना अभी बाकी है; 
(ख) 
क्या आंध्र प्रदेश सरकार ने नेरादी बैराज की समस्या के समाधन के लंबित रहते कतरागड़ा साइड वेर परियोजना का निर्माण करने का प्रस्ताव किया था; और 
(ग) 
कतरागड़ा साइड परियोजना का वसांधरा नदी के घुमाव पर पड़ने वाले प्रभाव का ब्यौरा क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) वंसधारा जल विवाद अधिकरण (वीडब्ल्यूडीटी) का गठन, माननीय उच्चतम न्यायालय के निर्देश पर जल संसाधन, नदी विकास और गंगा संरक्षण मंत्रालय द्वारा 24.02.2010 को किया गया था। वीडब्ल्यूडीटी ने आईएसआरडब्ल्यूडीटी अधिनियम, 1956 की धारा 5 (2) के अंतर्गत अपनी रिपोर्ट और निर्णय दिनांक 13.09.207 को प्रस्तुत कर दिए हैं। 
वीडब्ल्यूडीटी ने खंड IV के तहत अपने निर्णय में आन्ध्र प्रदेश को वंसधारा नदी पर नेरादी बैराज और संबंधित संरचनाओं के निर्माण की अनुमति दी है, जो दोनों राज्यों के बीच दिनांक 04.09.1962 को प्रस्ताव पर बनी सहमति के अनुरूप है। वीडब्ल्यूडीटी के निर्णय के खंड III में आंध्र प्रदेश को यथा प्रस्तावित साइड वियर के साथ-साथ संबंधित संरचनाओं के निर्माण की अनुमति दी गई है। आंध्र प्रदेश राज्य को प्रत्येक वर्ष 01 जून से 30 नवंबर तक साइड वीयर से केवल 8 टीएमसी जल निकासी की अनुमति है। 
इसके अलावा, वीडब्ल्यूडीटी के निर्णय के खंड VI में उल्लेख है कि कतरागड़ा में साइड वीयर को नेरादी बैराज के कार्य शुरू कर देने के तुरंत बाद पूरी तरह बंद कर दिया जाएगा और कार्य करने लायक नहीं रहने दिया जाएगा। जल संसाधन, नदी विकास और गंगा संरक्षण मंत्रालय तथा संबंधित राज्यों ने अन्तर्राज्यीय जल विवाद, अधिनियम, 1956 की धारा 5 (3) के तहत और संदर्भ दाखिल कर दिए हैं, इस प्रकार मामला न्यायाधीन है। 
(ग) वीडब्ल्यूडीटी ने कतरागड़ा के अनुप्रवाह क्षेत्र में वंसधारा नदी के आकार पर प्रभाव संबंधी मुद्दे पर चर्चा की है तथा वीडब्ल्यूडीटी ने अपनी रिपोर्ट के पैरा 11.10.6-7 में कहा है कि इतनी अधिक मात्रा में गाद, साइड वीयर के निर्माण के स्थान पर भी नहीं बनेगी और न ही इसके सामने ओड़िशा के क्षेत्र में ही बनेगी, जितनी कि आशंका जताई गर्ई है और नदी के अपना मार्ग बदलने की भी कोई संभावना नहीं है। वीडब्ल्यूडीटी का निष्कर्ष है कि कतरागड़ा में साइड वीयर के निर्माण के कारण वंसधारा नदी के आकार पर कोई प्रतिकूल असर नहीं पड़ेगा।  
******
